
PAXTA-TO‘QIMACHILIK KLASTERLARIDA 
SOTISH BAHOLARINING TAHLILI

Nazarova Maryam Sharipovna
Samarqand davlat veterinariya meditsinasi, 
chorvachilik va biotexnologiyalar  
universiteti katta o‘qituvchisi

Annotatsiya: Ushbu maqolada Samarqand viloyati Oqdaryo tumanida tashkil etilgan “Afrosiyob jeans” MCHJ klasteri 
majmuasi tarkibi, ishlab chiqarilgan tolaning ulgurji narxi va ishlab chiqarilgan paxta momig‘ining xarid narxlari nazariy va 
amaliy jihatdan o‘rganilgan hamda tahlil qilingan.
Kalit so‘zlar: Klaster, biolaboratoriya, tola, Afrosiyob jeans, innovatsion tadbirkorlik.

Abstract: This article theoretically and practically studied and analyzed the composition of the cluster complex, the whole-
sale price of the produced fiber and the purchase price of the produced cotton wool in the cluster of “Afrosiab Jeans” LLC, 
created in the Okdarya district of the Samarkand region.
Key words: Cluster, biolaboratory, fiber, Afrosiyob jeans, innovative entrepreneurship.

Аннотация: В данной статье теоретически и практически изучены и проанализированы состав кластерного ком-
плекса, оптовая цена производимого волокна и закупочная цена произведенной ваты в кластере ООО “Афросиаб 
джинс”, созданного в Окдарьинском районе Самаркандской области.
Ключевые слова: Кластер, биолаборатория, воловно, Afrоsiyоb jеans, инновационная предпринимательства.

K I R I S H
Bugungi kunda qishloq xo‘jaligini jadal rivojlantirish, uning iqtisodiy samaradorligini oshirish klaster tizimi 

bilan bog‘lanmoqda. Davlatimiz rahbarining elni farovon, xalqni boy qiluvchi innovatsion g‘oyalaridan biri – 
klaster tizimi mamlakatimizda keng joriy etilayotgan bo‘lib, xususan, qishloq xo‘jaligi sohasida o‘zining yuksak 
samarasini ko‘rsatmoqda.

So‘nggi yillarda qishloq xo‘jaligini isloh qilish va sohaga innovatsion bozor mexanizmlarini joriy qilish 
borasida izchil chora-tadbirlar amalga oshirilmoqda. Xususan, qishloq xo‘jaligida ishlab chiqarishning klaster 
usuli yo‘lga qo‘yildi, klasterlarga ajratilgan qishloq xo‘jaligi maydonlarining hajmi ekin turlari bo‘yicha pax-
ta-to‘qimachilikda 67 foizni, chorvachilikda 8 foizni, meva-sabzavotchilikda 7,5 foizni tashkil etmoqda1. Klaster 

1 O‘zbekiston Respublikasi Prezidentining qarori. Meva-sabzavotchilik va uzumchilik tarmog‘ini yanada rivojlantirish, sohada qo‘shilgan 

usulida yetishtirilgan xom ashyoni qayta ishlash natijasida tayyor mahsulot ko‘rinishida iste’molchiga yetkazib 
berish imkonini bermoqda. 

Oʻzbekiston Respublikasi innovatsion rivojlanish vazirligining qishloq xo‘jaligiga innovatsiyalarni joriy etish 
sohasidagi asosiy yo‘nalishlari qatoriga, birinchidan, eng avvalo, mavjud yer, suv va boshqa tabiiy resurslardan 
oqilona foydalanish imkonini beruvchi “Aqlli qishloq xo‘jaligi” konsepsiyasiga asoslangan qishloq xo‘jaligi ishlab 
chiqarishning zamonaviy sinalgan shakllarini joriy etish bo‘yicha takliflar kiritish, ikkinchidan agar sektorda 
qishloq xo‘jaligi ishlab chiqarishni maksimal darajada avtomatlashtirish, hosildorlikni jiddiy oshirish va moliyaviy 
ko‘rsatkichlarni yaxshilash, shuningdek, mamlakat oziq-ovqat xavfsizligini ta’minlash imkonini beruvchi innovat-
sion g‘oyalar, ishlanmalar va texnologiyalarni joriy etishga ko‘maklashish, uchinchidan, qishloq xo‘jaligi mah-
sulotlarining jahon bozoridagi raqobatbardoshligini, shu jumladan, yirik rieltorlar yordamida ta’minlash orqali 
savdo bozorlarini va ularni to‘g‘ridan-to‘g‘ri yetkazib berishni kengaytirishga ko‘maklashishi kabilar kiradi.

M A V Z U G A  O I D  A D A B I Y O T L A R  T A H L I L I
Oʻzbekiston Respublikasi Vazirlar Mahkamasining “Paxta-to‘qimachilik ishlab chiqarishlarni yanada rivoj 

lantirish chora-tadbirlari to‘g‘risida” qarorida2 qishloq xo‘jalik ishlab chiqarishda tarkibiy islohotlarni chuqurlasht-
irish bozor munosabatlarini joriy qilish, paxta xom ashyosini qayta ishlash hamda to‘qimachilik mahsulotla-
rini ishlab chiqarish tarmoqlarining integratsiyalashuvini kengaytirish borasida amalga oshirilishi lozim bo‘lgan 
ishlar belgilab berilgan. Bunga ko‘ra paxta-to‘qimachilik ishlab chiqarishlari tashkilotchilari ularga ajratilgan imti-
yozli kredit mablag‘larini agrotexnologik xaritalar doirasida erkin tasarruf yetish huquqiga ega bo‘lishi borasida 
topshiriqlar berilgan.

Qishloq xo‘jaligida klasterlarni tashkil etish va uning huquqiy maqomini aniqlash istiqbolli ilmiy tadqiqot 
yo‘nalishlardan bo‘lib hisoblanadi3. “Klaster” (ing. “Cluster” kuchlarni to‘plash; to‘plam, markazlashtirish, 
guruhlash) ma’nolarini anglatadi. Iqtisodiy adabiyotlarda “klaster” usuliga bir qator fikrlar mavjud bo‘lib, ulardan 
M. Porter fikricha, “klaster o‘z ishiga ishlab chiqarish jarayonini olishligi bilan uning qiymati belgilanadi. Bu yangi 
sharoitdagi fabrika bo‘lib, ilmiy ishlanmalar amaliy jihatdan bir vaqtning o‘zida mahsulotga aylanadi. Klasterlar 
bir hududda bir sohadagi ishlab chiqaruvchi tovar butligiga aloqador yetkazib beruvchi, xizmat ko‘rsatuvchi 
va tadqiqot institutlarini markazlashtiradi”4. Shuningdek, O. V. Ibrayevaning nuqtayi-nazariga ko‘ra, “klaster 
ishlab chiqaruvchi va ilmiy hamjamiyat o‘zaro munosabatlarini umumlashtiradi va faollashtiradi. Mintaqada 
innovatsion klasterning mavjudligi korxona, universitet, ilmiy-tadqiqot institutlarining turli loyihalarida ishtirok 
etish imkoniyatini yaratadi”5. Sh. N. Ruzinazarovning fikricha, “klaster keng ma’noda innovatsion tadbirkor-
likning tashkiliy-huquqiy shakli bo‘lib, har bir sohaning o‘ziga xos xususiyatlarini inobatga olgan holda tovar 
ishlab chiqarish va xizmat ko‘rsatish yaxlit jarayonini o‘z ichiga qamrab oladigan pirovard maqsad va natijaga 
yo‘naltirilgan innovatsion faoliyat turi hisoblanadi”6.

Iqtisodchi olimlar Ch. Murodov, Sh. Hasanovlarning “Agroklasterlar tashkil etishda Janubiy Koreya tajriba- 
sidan foydalanish yo‘nalishlari” nomli maqolasida7 klaster usulidan foydalanish afzalliklari, Janubiy Koreyada 
bu usuldan foydalanish yo‘nalishlari hamda bu yo‘nalishlarni Oʻzbekistonda joriy qilishning ahamiyati va zaru-
rati haqida fikr va mulohazalar yuritilgan.

T A H L I L  V A  N A T I J A D A R
Samarqand viloyati Oqdaryo tumanidagi “Afrosiyob jeans” MCHJ paxtachilik klasteri Oʻzbekiston Respub-

likasi Vazirlar Mahkamasining 2018-yil 25-yanvardagi “Paxta-to‘qimachilik ishlab chiqarishini tashkil etishning 
zamonaviy shakllarini joriy etish chora-tadbirlari to‘g‘risida”gi 53-son qaroriga asosan tashkil etilib, 9317 ga yer 
maydoniga ega.

“Afrosiyob jeans” MCHJ klasterida paxta yetishtirishda tashkil etilgan xizmat ko‘rsatish infratuzilma obyekt-
laridan: YMM tarqatish shoxobchalari – 3 ta, mineral o‘g‘it jamg‘arish shoxobchasi – 2 ta mavjud bo‘lsa, klaster 
tizimiga kiruvchi sanoat korxonalaridan: Paxta tozalash zavodi, ip yigiruv fabrikasi, chigitni qayta ishlash 
(yog‘-zavodi), chigitni dorilash sexi hammasi 1 donadan mavjud (1-rasm). 

qiymat zanjirini yaratishga doir qo‘shimcha chora-tadbirlar to‘g‘risida. 2019-yil 11-dekabr, PQ-4549-son.
2 O‘zbekiston Respublikasi Vazirlar Mahkamasining qarori. Paxta-to‘qimachilik ishlab chiqarishlarni yanada rivojlantirish chora-tadbir-

lari to‘g‘risida. 18.03.2019. VM-230-son.
3 Cиливанова К. А. Аграрное кластиризация как инструмент импортазамешания: экономика- правовой аспект // Юрист. 2016. 

№12. 35 с.
4 Портер М. Конкуренция –М.: Вильямс, 2005.
5 Ибраева О. В. Региональнне инновационнне кластерн как инструмент активизации и повншения эффективности 

инновационной деятельности // Вестник Академии 2013. №1. С. 44-46.
6 Ruzinazarov Sh. N. Qishloq xo‘jalik tadbirkorlik faoliyati sohasidagi qonun hujjatlarini tizimlashtirish va takomillashtirish muammolari//

Huquqiy tadqiqotlar jurnali. –Toshkent, 2018. -№1. -59-78 b.
7 Murodov Ch., Hasanov Sh. Agroklasterlar tashkil etishda Janubiy Koreya tajribasidan foydalanish yo‘nalishlari//Iqtisodiyot va moliya 

ilmiy-amaliy jurnal. –Toshkent, 2014. -№2 -19-b.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

294 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2023-yil, dekabr.  № 11-12-sonlar.

1-rasm: “Afrosiyob jeans” MCHJ klasteri majmuasi tarkibi8

Oqdaryo tumanidagi “Afrosiyob jeans” MChJ klasteri 2023-yilda ip-yigiruv fabrikasi, 2024-yilda Chorvachilik 
kompleksi tashkil etishni rejalashtirgan.

Prezidentimizning tashabbusi bilan joriy etilgan klaster usuli paxta-to‘qimachilik sanoatini rivojlantirishda 
muhim o‘rin egalladi. Bu tizim paxta yetishtirishdan boshlab tayyor mahsulotni ishlab chiqarishgacha bo‘lgan 
jarayonni qamrab oladi. Tajriba 2022-yilda mamlakatimiz bo‘yicha 164 ming gektar maydonda tashkil etildi. 
Hosildorlik joylardagi fermer xo‘jaliklari bilan taqqoslaganda 5-10 sentnerga yuqori bo‘ldi. Shuningdek, tashkil 
etilgan 41 korxonada 23 mingga yaqin yangi ish o‘rni yaratildi.

1-jadval: “Afrosiyob jeans” MCHJ da ishlab chiqarilgan tolaning ulgurji narxi9, (ming so‘m/tonna)
Tola Tipi

Navi sinfi
4(37-36) 5(35) 5(34)

Xarid narxi Xarid narxi Xarid narxi

1

Oliy 12495 12326 12166
Yaxshi 12375 12208 12050
O‘rta 11900 11739 11587
Oddiy 11483 11328 11181
Iflos 11007 10858 10718

2

Oliy 12138 11974 11818
Yaxshi 11781 11621 11471
O‘rta 11364 11211 11065
Oddiy 10947 10800 10660
Iflos 10472 10330 10196

3

Oliy 11781 11621 11471
Yaxshi 11483 11328 11181
O‘rta 11067 10917 10775
Oddiy 10531 10389 10254
Iflos 9996 9861 9733

4

Oliy 11304 11152 11007
Yaxshi 10115 9978 9848
O‘rta 9519 9391 9269
Oddiy 8925 8804 8690
Iflos 8330 8217 8110

8 “Afrosiyob jeans” MChJ 2022-yil hisobot ma’lumotlari
9 O‘sha joyda

5

Oliy 8925 8804 8690
yaxshi 7734 7630 7531
o‘rta 6545 6456 6372
oddiy 5949 5869 5793
iflos 5355 5282 5214

1-jadval ma’lumotlariga qaraganda, “Afrosiyob jeans” MChJ da paxta xom ashyosini qayta ishlashdan 
olingan tolaning 3 ta tip 4(37-36), 5(35), 5(34 ) larida 5 ta nav bo‘yicha oliy, yaxshi, o‘rta, oddiy va iflos sifatlari 
bo‘yicha ulgurji narxlari keltirilgan bo‘lib eng yuqori tola narxi 4(37-36) tipidagi 1 navning oliy sifatli tola narxi 
12495 ming so‘mni tashkil etgan. Eng past narxni esa 5(34) tipdagi 5-navning iflos sifatli tola 5214 ming so‘mni 
tashkil etgan.

Joriy yilda klasterda to‘qimachilik sohasini tashkil etish uchun 123,1 million dollarlik investitsiya yo‘naltiril- 
moqda. Ushbu mablag‘ yevaziga mavjud quvvatlar modernizatsiya qilinib, qo‘shimcha ravishda yigiruv, to‘quv 
hamda tikuv-trikotaj liniyalari o‘rnatiladi.

Amalga oshirilayotgan bu islohotlar jahon standartlari darajasidagi innovatsiya bilan boyitilayotgani ahami-
yatlidir. Bir so‘z bilan aytganda, klaster tizimining har bir bosqichida dunyoning eng ilg‘or innovasion texnologi-
yalari joriy etiladi.
2-jadval: “Afrosiyob jeans” MCHJ da ishlab chiqarilgan paxta momig‘ining xarid narxlari10 (ming so‘m/tonna)

Tip Nav Sinfi Xarid narxi

A

1
Oliy 3698
O‘rta 3216
Iflos 2736

2
Oliy 3146
O‘rta 2662
Iflos 2181

B

1
Oliy 3104
O‘rta 2625
Iflos 2144

2
Oliy 2594
O‘rta 2105
Iflos 1627

2-jadval ma’lumotlaridan ko‘rishimiz mumkinki, “Afrosiyob jeans” MCHJ da ishlab chiqarilgan paxta momig‘i 
xarid narxi 2 ta tip, 2 ta nav, 3 ta sinf bilan baholangan. Eng yuqori xarid narxi A tipdagi 1 navli oliy singa oid 
paxta momig‘ida 3698 ming so‘m miqdorida kuzatilgan. Eng past ko‘rsatkich esa B tipidagi 2 navning iflos sin-
fida 1627 ming so‘m qiymatida kuzatilgan.

Olib borilgan o‘rganishlar davomida bir qator ilmiy xulosalar qilindi:

1. Paxta-to‘qimachilik klasteri nafaqat yengil sanoatni, balki o‘z yo‘lida qishloq xo‘jaligi, oziq-ovqat sanoati, 
farmatsevtika, qurilish mahsulotlari ishlab chiqarish kabi o‘nlab tarmoqlarni ham qamrab oladi. Bu 
hozirga qadar qishloq xo‘jaligi mamlakat iqtisodiyotiga ulkan zaxiralar yaratib berishi mumkin bo‘lgan 
holda kam rentabelli bo‘lib qolayotgan tarmoq klaster tizimi kirib kelgach yuqori daromadli sohaga ayla-
nishi kutilmoqda. 

2. Mamlakatimizda klasterining yaratilishi quyidagi maqsadlarga qaratilgan edi:

● tarkibiy o‘zgartirishlarni yanada chuqurlashtirish va davlatning qishloq xo‘jaligidagi ishtirokini kamayti-
rish.

● agrosanoat kompleksini innovatsion usulda rivojlantirishning integratsiyalashgan klaster tizimini yaratish 
uchun xorijiy investitsiyalarni jalb etishni rag‘batlantirish; 

● paxta xom ashyosini yetishtirishga samarali usullarni joriy etish va qishloq xo‘jalik xom ashyosini chuqur 
qayta ishlashni tashkil etish.

10 “Afrosiyob jeans” MChJ 2022-yil hisobot ma’lumotlari

3. Paxta-to‘qimachilik klasterlari faoliyatini amalga oshirish uchun huquqiy asoslari tizimi ishlab chiqilgan.

4. Paxta-to‘qimachilik ishlab chiqarishini klaster tizimini tashkil etishda fermer xo‘jaliklari mustaqilligi 
saqlangan holda ularni korporativ boshqaruv subyekti sifatida klaster tizimiga kiritilishi kerak. Chunki, 
fermer xo‘jaligi o‘ziga uzoq muddatli ijaraga berilgan yer uchastkalaridan foydalangan holda tovar 
qishloq xo‘jaligi ishlab chiqarishi bilan shug‘ullanuvchi fermer xo‘jaligi a’zolarining birgalikdagi faoli-
yatiga asoslangan, yuridik shaxs huquqlariga ega mustaqil xo‘jalik yurituvchi subyektdir.

5. 2022-yil ma’lumotlarini mazkur modelda hisoblab ko‘rsak, qishloq xo‘jaligi klasteri tuman iqtisodiyotiga 
260103,3 mln. so‘mdan ortiq hissa qo‘shadi yoki tumanda ishlab chiqarilgan mahsulotning qariyb 11,4 
foizini (2022 tuman tuman hududiy mahsuloti qiymati 2271,4 mlrd. so‘mni tashkil etgan11) tashkil yetadi. 
Modelda o‘lchanadigan uchta segmentdan eng yuqori qismini sanoat ishlab chiqarishi 63,9 foizini 
teng bo‘lgan mahsulotni ishlab chiqaruvchi tarmoq tomonidan amalga oshiriladi, undan keyin qishloq 
xo‘jaligining ulushi 26,4 foiz miqdorida mahsulot ishlab chiqarish tarmog‘iga to‘g‘ri keladi (bu tumanda 
2022-yilda 70221,7 mln. so‘m), umumiy iqtisodiyotga qo‘shimcha samara 9,7 foizdan kam bo‘lmaydi. 
Bizda qishloq xo‘jaligida paxtachilikning qiymati ma’lum, shundan tuman iqtisodiyotiga 260103,3 mln. 
so‘mdan ortiq hissa qo‘shishi mumkinligi hisoblab topiladi. Bu 2022-yildagi tuman paxtachiligidan 3,8-
marta ko‘p demakdir. 

Yuqoridagi fikr-mulohazalarni inobatga olgan holda, quyidagi takliflar ishlab chiqildi:

■ Qishloq xo‘jaligi, xususan, paxtachilikda klaster tizimini yoppasiga joriy etish va korporativ boshqaruv- 
dagi barcha subyektlarning o‘zaro teng manfaatlari saqlab qolinishi kerak;

■ Klaster tizimida mehnat qiluvchi tomonlar haq-huquqlarini himoya qiluvchi qonunchilik bazasini takomil-
lashtirish;

■ Paxtachilik tizimiga klasterlar ko‘magida “Aqlli qishloq xo‘jaligi” standartlarini joriy etish zarur;

■ Paxtachilikda resurs tejamkor, xususan, suv tejamkor texnologiyalarni joriy etilishini jadallashtirish 
kerak; 

■ Qishloq xo‘jaligi ishlab chiqarishi past samarali bo‘lgani bois, klaster tizimida daromadlarni qayta taq-
simlashda tarmoq xususiyatini inobatga olish kerak.

